
ТАҚЫРЫБЫ:  
«КОМПЬЮТЕРДІ ОЗАТ МЕҢГЕРУШІ»
ОҚЫТУШЫ:     МЕРГЕНБАЕВА АЙСҰЛУ ХАЛЫҚҚЫЗЫ

Алматы – 2008ж
Сайыс тақырыбы:  «Компьютерді озат меңгеруші»
Мақсаты: Дарынды оқушыларды табу, олардың қабілетін ашу, алған  білімдерін өмірде қолдана білу шеберліктерін арттыру.  Жаңа ақпараттық технологиялардың мүмкіндіктерін жаңа заман талабына сай тиімді қолдану. Еркін сөйлеу, ойлау қабілеттерін ашу. Сергектік, зергектігін дамыту. Өзін - өзі тануға, шығармашылықпен жұмыс жасауға, айналадағы ортамен қарым – қатынас жасауға, адамгершілікке, ана тілін сүйіп, қастерлеуге тәрбиелеу.

Қолданылатын құрал – жабдықтар: Компьютерлер, экран тақтасы, мультипроектор, ойын барысына  арналып жазылған презентация, баспа құралы, сканер, сандық фотоапарат. 

Мұғалімнің сөзі:   Қайырлы кеш, құрметті көрермендер! Баршаңызда «Компьютерді озат меңгеруші» сайысына қош келдіңіздер. Біз бүгінгі сайысымызды «Информатика» апталығын қорытындылау мақсатында өткізбекпіз. Апталық барысында әр мамандық иелерінің арасында «Компьютерді  игеру – менің болашағымның бастауы» атты білім сайысы өткізілген болатын. Міне бүгін сіздердің алдарыңызда осы сайыстың білімді де, білікті жүйріктері «Компьютерді озат меңгеруші» сайысында білімдерін сынамақ. Олай болса ойыншыларымызға сәт сапар тілеп оларды ойынның шартымен таныстырайық.
I. Ұйымдастыру бөлімі: 
Ойыншылармен таныстыру:

Бүгін бізде мынадай мамандық иелері қонақта:

· «Әмбебап – тігінші»

· «Былғары бұйымдарын тігуші»

· «Мата, кілем, гобеленді қалпына келтіруші»

· «Гүл  өсіруші – көркемдеуші»

     Сайыскерлерді бағалау: 

· Әр тур бойынша сайыскерлердің жауабын әділқазылар алқасы  5 ұпаймен бағалап отырады.

· Әділқазылар алқасының төрайымы:  Құрманқожаева Жаңыл Мамытқызы
· Құрамы:                                                Омарова Толқын Жұманқызы

            Ойын барысымен таныстыру.
1. Программист –дизайнер (бұл сайыста мынадай тапсырмалар беріледі өз мамандықтарын насихаттауға арналған MS Power Point программасында презентация құру, оны қорғау)
· Қойылатын талаптар: 

a. Windows операциялық жүйесінің қосымша бағдарламаларының барлығын мүмкіндігінше қолдану.

b. Суреттерді сызбаларды, дыбыстық файлдарды  қолдана отырып көрнекі түрде жасау. 

2. Білім сайысы  ( ойыншылардың теориялық білім деңгейлерін тексеру мақсатында  информатика курсынан сұрақтарға жауап беру)
3. Үздік оператор  (ойыншылардың MS Word редакторында мәтінді тез теру жылдамдығын анықтау ) 
4. Интернет ГИД (Бүкіләлемдік Интернет желісіндегі қазақ сайыттарына шолу жасау берілген тақырыптарға байланысты  ақпараттарды алу)
Егер ойын шарттары түсінікті болса онда біз ойынымызға көшейік.
1 – тур. Программист – дизайнер: Ойыншылар презентация құруға арналған материалдарды шығармашылық ізденіспен дайындап қоюға тиіс болатын. Осы материалдарды қолдана отырып ойыншыларымыздың тез арада қаншалықты сапалы түрде презентация құрып бере алатындығы тексерейік.        

2 – тур. Білім сайысы сұрақтары:

1. Информатика ұғымына анықтама беріңіз. Информатика нені оқытады?
Информатика – ЭЕМ арқылы  информацияны  жинақтау, сақтау, түрлендіру, жеткізу және оны падалану заңдылықтары мен тәсілдерін зерттейтін  ғылыми пән.  
2. «Ақпарат» - деген ұғымды қалай түсінесіз? 
«Ақпарат» - ұғымы латынның «information» - деген сөзінен шыққан ол түсіндіру баяндау деген мағынаны береді.  
3. Принтер дегеніміз қандай құрылғы оның түрлерін атаңыз.
Принтер дегеніміз -  ақпаратты баспаға басып шығару құрылғысы. Оның мынадай түрлері бар.

· Лазерлік

· Матрицалық

· Сия бүріккіш
4. Операциялық жүйе дегеніміз не? Оның қандай түрлерін білесіздер?

5. Операциялық жүйелер – компьютерді басқаруға  арналған және қолданбалы программалармен байланысы бар нақты программа.  Олардың кең тараған түрлері мыналар: Windows 98, 2000, XP Professional  SP2, Windows  Vista Carable т.с.с.  

6. Windows жүйесінде қандай стандартты программаларды білесіздер?

Блокнот, Калькулятор, WordPad  мәтіндік редакторы, Paint  графикалық редакторы.
7. Баспаға шығарар алдында  құжатты алдын ала  қарап шығу не үшін қолданылады?

Құжатты баспаға жіберу алдында  оның қағаз  бетінде  қалай көрінетінін алдын ала қарап шығу керек. Бұл уақытты және қағазды үнемдеуге мүмкіндік береді. Сонымен қатар құжаттың қаншалықты сапалы дайындалғанын көруге болады.
8. Енгізу пернесі – Enter
9. Қарапайым есептеулер жүргізетін программа – Калькулятор

3 – тур. Үздік оператор. 
Ойыншыларымыздың мәтінді компьютерде қаншалықты тез тере алатындығын тексерейік.

Тапсырма: 

Дискеттің нөмірі нөлге тең жолсызығында ақаулы секторлар болса, оны пайдалануға болмайды. Өйткені Оған жүйелік мәлімет жазылады, ол басқа орынға жылжымайды. Бірақ мұндай дискетті де пайдаланатын бір тәсіл бар – сыртқы пластмасса қорапты зақым келтірмей ашып, дискетті аударып салып, қорапты қайта жауып қою керек, сонда дискетті қайта форматтағанда ақаулы жолсыздықтың нөмірі бірге тең болады да, оны жылжытуға мүмкіндік болады.  
4 – тур. Интернет ГИД.  Ойыншыларымыздың Интернет желісін қаншалықты ұқыпты пайдалана алатындығын тексереміз. Әр мамандық иелері өздеріне берілген тақырып туралы қажетті ақпараттарды компьютер жадысына сақтап оны әрлеп, баспаға басып шығарып беруі керек.
· «Әмбебап - тігінші»  -  «Ел президентінің Қазақстан халқына жолдауы 2007ж»

· «Мата, кілем, гобеленді қалпына келтіруші»  - «Алматының түнгі көріністері»

· «Гүл өсіруші – көркемдеуші»  - «Салауатты өмір салты»
· «Былғары бұйымдарын тігуші»  - «Қазақша рефераттар сайытына шолу жасау»

1. Ақпараттық  процестерді үйрететін ғылым. 

2. Графиктік  немесе текстік мәліметтерді тікелей оқитын құрылғы.

3. Файлдар көлемін кішірейтіп сақтауға арналған программа.

4. Белгілі бір атпен жазылған мәліметтер жиыны.

5. Есеп шешуінің алгоритмін компьютерге түсіру жолы.

6. Информацияның өлшем бірлігі.

7. Мәлімметті сақтау үшін қажетті құрал.

8. Ақпаратты шығару құрылғысы.

Сайыс қорытындысы:  Ойыншыларымыздың білімі мен біліктілігін, шеберлігін бағалап, сайыс қорытындысын шығару үшін сөз әділқазылар алқасының төрайымы Құрманқожаева Жаңыл Мамытқызына беріледі.   
· Бүгінгі сайыста әр мамандық иелері жаңа ақпараттық құралдарды жақсы меңгергендігін, оны тиімді пайдалана біле алатындықтарын көрсете білді. Алайда сайыс болған соң, одан міндетті түрде ерекшеленетін, озып шығар сайыскер болуы тиіс. Ол сайыскерлер «Әмбебап – тігінші» мамандық иелері. Барлық тур бойынша жоғары ұпай жинап «Компьютерді озат меңгеруші» атағын жеңіп алды. Сіздерді жеңістеріңізбен құттықтаймыз.
Ал қалған мамандықтардың ішінен:

· «Гүл өсіруші – көркемдеуші» мамандық иелері «Программист – дизайнер» туры бойынша ерекше көзге түсіп, «Үздік программист - дизайнер» деген мадақтау қағазымен марапатталады.
· «Мата, кілем, гобеленді қалпына келтіруші» мамандық иелері «Үздік оператор» туры бойынша ерекше көзге түсіп, «Озат оператор» деген мадақтау қағазымен марапатталады.

· «Былғары  бұйымдарын тігуші» мамандық иелері «Үздік Интернет жол сілтеуші» деген мадақтау қағазымен марапатталады.

Бағалау кестесі.

	Мамандықтар
	1 тур
	2 тур
	3 тур
	4 тур
	Қорытынды

	Мата, кілем, гобеленді қалпына келтіруші.
	4
	3 
	5
	4
	4

	Гүл өсіруші -  көркемдеуші
	5 
	4
	3
	4
	4

	Былғары бұйымдарын тігуші
	4
	3
	5
	4
	4

	Әмбебап  - тігінші
	5


	4
	5
	4
	4,5


Информатика пән мұғалімі:  Осымен бүгінгі сайысымыз өз мәресіне жетті. Осы сайыс барысында сайыскерлеріміз Информатика курсын оқытуда алған білімдерін жоғары деңгейде көрсете білді деп есептеймін. Болашақта өз мамандықтарыңызды игеруде осы білімдеріңізді тиімді қолданады деп сенім артамын. Бүгінгі жеңілпаздарымызды құттықтаймын.  Сау болыңыздар. 
